
GOUVÈNÈ CUOMO BAY DÈNYE ENFÓMASYON APRE ENSIDAN WIKENN KI SOT 

PASE A NAN IZIN ELEKTRIK NIKLEYÈ INDIAN POINT 

 

 Gouvènè Andrew M. Cuomo jodia te bay dènye enfòmasyon sou dife transfòmatè nan 
Izin Elektrik Nikleyè Indian Point nan Westchester: 
 

“Ankèt nou nan ensidan wikenn sa nan Indian Point ankou pandan nap kontinye faz 
kontwòl ak netwayaj. Depatman Konsèvasyon Anviwonman Eta ak Lapolis Eta New 
York ap travay etwatman avèk Gad Kot Etazini pou kontwole sitiyasyon an epi detèmine 
seri aktivite ki te lakoz transfòmatè a pran dife, ansanm avèk enpak total sou 
anviwonman an. Mwen remèsye sekouris yo ki sou teren an kap travay san relach pou 
asire yon netwayaj konplè nan zòn lan. Nou pral pataje plis enfòmasyon sou ankèt nou 
an lè li vin disponib.” 
 

Yo te pran mezi ki annaprè yo pou reponn a ensidan:  

• Sou kontwòl sere sere Depatman Konsèvasyon Anviwonman ak Gad Kot 
Etazini, operatè izin elektrik ansanm avèk kontraktè li yo kontinye ap netwaye lwil 
ki devèse a alafwa nan ak andeyo sit nan Indian Point. Contractor Clean Harbors 
yo te retire mous yo te obsève nan sit izin nan e kontraktè Miller Environmental 
yo ap ranplase baraj yo sou rivyè a jodia.  

• Anplwaye DEC ak Gad Kot Etazini te kòmanse evalye domaj anviwonmantal, 
enkli nan Hudson River. Pou asiste avèk efò sa a, Lapolis Eta New York te fè 
yon sivòl avèk yon obsèvatè Gad Kot Etzini apremidi a. Pandan ke sekouris 
devèsman DEC te obsève reflè ekla lwilalafwa sou toulède kote yo nan Hudson 
River, yo poko remake okenn kantite rekiperab pou kounye a.  

• DEC antisipe ke li te rekipere yon kantite lwil nan Hudson River nan fen semèn 
nan. Gen yon kantite lwil ki te boule pandan transfòmatè a te pran dife oswa 
dispèse anvan yo te mete kontwòl anplas nan rivyè a.  

 
Depatman Konsèvasyon Anviwonman Eta mande nenpòt moun ki remake ekla lwil nan 
zòn lan pou rele Liy telefòn gratis DEC Spills nan 1-800-457-7362. Eta oswa sekouris 
federal ak kontraktè prive yo pral envestige rapò sou ekla lwil. 

